
UMUMTA’LIM MAKTABLARIDA 
O‘QUVCHILARNI MUSIQAGA 
QIZIQTIRISHDA PEDAGOGIK 
MAHORAT

UDK373.3

Adhamjonova Mubina Nosir qizi
FarDU magistranti

Annotatsiya: Ushbu maqolada umumta’lim maktablarida musiqa fanining ahamiyati va dolzarbligi, o‘quvchilarni ushbu 
fan bilan qiziqtirish omillari hamda buning uchun o‘qituvchidan yuqori pedagogik mahorat talab etilishi ilmiy asosda izoh-
langan.

Kalit so‘zlar: pedagogik mahorat, DTS, musiqa madaniyati, musiqa ta’limi, yosh xususiyatlari.
Abstract: This article analyzes the importance and relevance of music in secondary schools, the factors influencing stu-
dents’ interest in music, and the high pedagogical skills required from teachers to achieve this.

Key words: pedagogical skills, DTS, musical culture, music education, youth characteristics.
Аннотация: В данной статье рассматриваются важность и актуальность музыки в средних школах, факторы фор-
мирования интереса учащихся к данному предмету, а также высокое педагогическое мастерство, необходимое от 
учителей для достижения этой цели.

Ключевые слова: педагогическое мастерство, ДТС, музыкальная культура, музыкальное образование, воз-
растные особенности.

KIRISH
O‘qituvchi boshlang‘ich sinf o‘quvchilarining diqqatining tez o‘zgaruvchanligini hisobga olib, asarni 

tinglashdan avval ularga musiqa necha qismdan iboratligini, dinamikaning qanday rivojlanib borishini aniqlashni, 
asosiy mavzu (kuy)ni eslab qolishni talab qiluvchi topshiriqlarni taklif qilishi mumkin. Darsda o‘qituvchining 
asarlarni to‘g‘ri va ifodali ijro etishi muhim ahamiyat kasb etadi. Chorak mavzusidan kelib chiqib, asarning 
musiqaviy tuzilishi, xarakteri, ifoda vositalari, o‘quvchilarning tayyorgarlik darajasi va sinf tarkibi o‘rganilib, 
quyidagi bosqichlarda o‘zlashtiriladi:
1.	 Asarni tinglashga bolalar diqqatini tortish va asar haqida o‘qituvchining kirish so‘zi.
2.	 O‘qituvchi ijrosida yoki texnik vosita orqali asarni tinglash.
3.	 Tinglangan asar haqida suhbat va tahlil.
4.	 Asarni to‘liq va qayta tinglash, asar yuzasidan bolalar taassuroti hamda yakuniy suhbat.

O‘qituvchi darsda musiqa asarini ijro etishdan avval bolalarni tinglashga tayyorlashi, ularning asarni 
mukammal anglab olishlariga, his etish va baho berishlariga yordam berishi zarur. Shu maqsadda o‘qituvchi 
asarni birinchi marta ijro etishdan oldin qisqacha kirish suhbatini o‘tkazadi. Bu orqali o‘quvchilarni musiqa 
tinglashga hissiy tayyorlash ko‘zda tutiladi.

Odatda, o‘qituvchi asar muallifining nomini aytadi, uning hayoti va ijodi haqida qisqacha ma’lumot beradi, 
asarning yaratilish tarixiga oid biror dalilni keltiradi. Shundan so‘ng o‘quvchilarning diqqatini jamlab, ularda 
qiziqish uyg‘otib, asarni ijro etishga kirishadi. Suhbatni suratlar, rangli rasmlar, sahna ko‘rinishlari va mashhur 
ijrochilarga oid fotosuratlar bilan olib borish samarali hisoblanadi.

Musiqa darslarida asarni so‘zlar bilan sharhlab o‘qitish bolalar idrokiga ijobiy ta’sir ko‘rsatadi. O‘qituvchi 
qisqa tushuntirishlari orqali bolalarga musiqaning emotsional mazmunini, uning go‘zalligini anglashda yordam 
beradi. Shu bilan birga, asarning mazmunli qismlariga alohida e’tibor qaratilishini uqtiradi, savollar beradi va 
tinglash jarayonida muhim nuqtalarni ajratib ko‘rsatishni topshiriq sifatida beradi.

O‘quvchilar tinglab bo‘lgach, o‘z taassurotlarini ifoda etishga, musiqaning xarakterini so‘zlar yordamida 
belgilashga, unda ko‘proq yoqqan jihatlarni aytishga undaladi. Shuningdek, musiqaning emotsional mazmuni-
dagi eng nozik va xilma-xil ta’riflarni topishga yo‘naltiriladi.

MAVZUGA OID ADABIYOTLAR SHARHI
Musiqa ta’limi metodikasi bo‘yicha mahalliy olimlar tomonidan qator izlanishlar olib borilgan. N.A. Muslimov, 

Sh.S. Sharipov va O.A. Qo‘ysinov o‘z tadqiqotlarida mehnat va san’at ta’limining metodik asoslarini yoritib, 
o‘quvchilarda ijodiy qobiliyatni rivojlantirishda amaliy mashg‘ulotlarning o‘rni beqiyos ekanini ta’kidlaganlar. 
G.M. Sharipova, D.F. Asamova va Z.L. Xodjayeva esa maktab repertuarini tanlash, musiqa nazariyasi va meto-
dikasini dars jarayoniga tatbiq etish masalalariga ilmiy asosda yondashib, musiqiy ko‘nikmalarni shakllantirish 
yo‘llarini ko‘rsatib berganlar.

So‘nggi yillarda ilmiy ishlarda musiqa ta’limining nazariy asoslari ham chuqur o‘rganilmoqda. M. Adxam-
jonova va R. Mirzakarimova umumta’lim maktablarida musiqiy tarbiya jarayonining ilmiy-nazariy mezonlarini 
aniqlab, musiqa darslari orqali o‘quvchilarda estetik va badiiy dunyoqarashni shakllantirish bo‘yicha ilmiy xulo-
salar berganlar. Bu tadqiqotlar musiqiy ta’limni takomillashtirish va o‘quvchilarning intellektual hamda ma’naviy 
rivojiga xizmat qilmoqda.

TADQIQOT METODOLOGIYASI
Mazkur tadqiqot metodologiyasi umumta’lim maktablarida musiqa ta’limining samaradorligini o‘rganishga 

qaratildi. Ma’lumotlar yig‘ish jarayonida kuzatish, suhbat va anketalash usullaridan foydalanildi. Kuzatish orqali 
dars jarayonida o‘quvchilarning faolligi, musiqaga qiziqishi va ijodiy ishtiroki qayd etildi. Suhbat va anketalar 
yordamida o‘quvchilar, o‘qituvchilar hamda ota-onalarning fikrlari to‘plandi. Olingan ma’lumotlar tahlil qilinib, 
sifat va miqdoriy ko‘rsatkichlar asosida solishtirildi. Shuningdek, mavjud me’yoriy hujjatlar, metodik qo‘llan-
malar va ilmiy adabiyotlar kontent tahlil usuli yordamida o‘rganildi. Ushbu metodlar yig‘indisi musiqiy ta’limning 
ta’sirchanligi, o‘quvchilarning bilim va ko‘nikmalarini shakllantirishdagi real ahvolni aniqlash hamda ilmiy xulo-
salar chiqarish imkonini berdi.

TAHLIL VA NATIJALAR

1.2. Musiqiy o‘quv mashg‘ulotlarida pedagogikaning ahamiyati

Umumiy o‘rta ta’lim maktablarida “Musiqa madaniyati” darslari 1-sinfdan 7-sinfgacha haftada bir marta 
o‘tiladi. Respublikamizdagi umumiy o‘rta ta’lim maktablaridagi musiqa darslari DTSda belgilangan talablarga 
muvofiq tarzda tuzilgan dastur hamda aniq kalendar reja asosida tashkil etiladi. Dars o‘quv-tarbiya jarayonida 
ta’lim maqsadlarini amalga oshirishning asosiy shakli hisoblanadi. O‘tkazilgan dars o‘quvchilarni ham, o‘qituv­
chilarni ham qoniqtirishi uchun u quyidagi talablarga javob berishi lozim:

1.	 O‘quv materiali tizimli ravishda – osondan qiyinga, oddiydan murakkabga qarab, o‘quvchilarning yosh 
xususiyatlari hisobga olingan holda taqdim etilishi;

2.	 Har bir dars mavzusini taqvimiy rejalashtirish asosida ishlab chiqilgan aniq dars rejasi mavjud bo‘lishi;

3.	 Darsning mantiqiy izchilligi va tugallanganligi;

4.	 Dars davomida o‘quvchilarning ongli intizomi ta’minlanishi;

5.	 O‘quv-texnik vositalar va ko‘rgazmali qurollardan samarali foydalanilishi;

6.	 Darsning o‘z vaqtida boshlanishi va tugashi.

Musiqa darslari turli-tuman tarkibiy tuzilishga ega bo‘lib, ularni bir qolipda, o‘zgarmas namuna asosida 
o‘tkazib bo‘lmaydi. Hatto bir fan va bir mavzu yonma-yon sinflarda o‘tilganda ham har bir dars o‘ziga xos xusu-
siyatlari bilan farqlanadi. Bunda sinf sharoitlari va o‘qituvchining ijodiy yondashuvi hal qiluvchi ahamiyat kasb 
etadi.

Darsni tashkil etishda o‘qituvchining maxsus “pedagogik yondashuv tarzi” muhim ahamiyatga ega. 
Masalan, kombinatsiyalashgan dars quyidagi bosqichlarda tashkil etiladi:

1.	 Tashkiliy ish;

2.	 Mustaqil ishlarning bajarilishini tekshirish;

3.	 Oldingi dars materiallarini so‘rash;

4.	 Yangi materialni bayon qilish;

5.	 O‘rganilgan materialni mustahkamlash;

6.	 Uyga vazifa va topshiriqlar berish.

Mustaqillikdan so‘ng musiqiy ta’lim rivojiga katta e’tibor qaratildi. Jumladan:

•	 1996-yil 31-dekabrdagi “Respublikada musiqiy ta’limni rivojlantirish, madaniyat va san’at o‘quv muassa­
salarining ish samaradorligini oshirish to‘g‘risida”gi Farmon;

•	 2008-yil 28-iyuldagi “Bolalar musiqa maktablarining moddiy-texnik bazasini mustahkamlash va ularning 
ish faoliyati samaradorligini oshirish bo‘yicha 2016-2020-yillarga mo‘ljallangan Davlat dasturi to‘g‘risida”gi 
Farmon.

Mazkur qaror va farmonlar asosida musiqa maktablari, san’at kollejlari va boshqa madaniyat muassasalari 
davlat tomonidan musiqa asboblari hamda texnik vositalar bilan ta’minlandi. Bu esa umumta’lim maktablarida 
o‘quvchilarning musiqiy ijodkorligini rivojlantirish uchun zarur sharoitlarni yaratdi.

O‘qituvchining pedagogik optimizmi, o‘quvchilarga bo‘lgan ishonchi, turli mashg‘ulot shakllarida ularning 
izlanuvchanligini qo‘llab-quvvatlashi, faoliyatini haqqoniy baholashi va doimiy yordam ko‘rsatishga tayyorligi 
katta didaktik hamda tarbiyaviy ahamiyatga ega.

Musiqa madaniyati darsining asosiy maqsadi – o‘quvchilarga musiqani go‘zallik qonunlari asosida 
o‘rgatish, ularda musiqiy madaniyatni shakllantirishdir. Bu jarayon o‘quvchilarda quyidagi sifatlarni rivojlantiradi:

•	 musiqiy-badiiy did;

•	 axloqiy-estetik his-tuyg‘ular;

•	 ijodiy qobiliyat;

•	 musiqaga qiziqish va badiiy ehtiyoj;

•	 musiqa savodxonligi;

•	 musiqaning hayot, davr, insoniy tuyg‘ular va orzu-umidlar ifodasi ekanligi haqidagi tushuncha.

O‘quvchilar maktabda egallagan bilim va malakalarini turli tadbirlarda qo‘llashlari zarur. Masalan: “Mehrjon”, 
“Yangi yil”, “Navro‘z”, Onalar bayrami kabi tantanalar, ekskursiya va sayllarda. O‘rganilgan qo‘shiqlarni ular oila 
davrasida yoki tengdoshlari oldida ijro etishlari mumkin. Yetti yillik o‘quv jarayonida o‘quvchilar musiqa savodiga 
ega bo‘lib, yirik musiqa asarlarini, kontsertlarni, radio va televideniye orqali beriladigan musiqali dasturlarni 
mehr bilan tinglaydigan, badiiy havaskorlik to‘garaklarida faol ishtirok etadigan shaxslarga aylanishlari kerak.

Bu jarayonda sinf rahbarlari va ota-onalar ham musiqa o‘qituvchisiga yaqindan ko‘mak berishlari lozim. 
Bolalarda musiqaga mehr uyg‘otish va saviyani oshirish uchun sinfdan tashqari ishlar – xor to‘garaklari, cholg‘u 
asboblari mashg‘ulotlari tashkil etilishi zarur. Shu bilan birga, yakka tartibda musiqa o‘rgatish va ota-onalar 
jamoatchiligini jalb etish samarali natija beradi.

Musiqa madaniyati darslarida shaqildoqlar, uchburchak, metallafon, doirachalar kabi bolalar cholg‘u 
asboblaridan foydalanish, qo‘shiqlarga mos raqs elementlarini bajarish, musiqa asboblarini chalinishini qo‘l 
harakatlari bilan imitatsiya qilish, chapak chalish va dirijyorlik kabi faoliyatlarni qo‘shish darslarni yanada 
qiziqarli va jozibador qiladi.

Ma’lumki, “Musiqa madaniyati” darslari quyidagi o‘ziga xos jihatlari bilan boshqa darslardan farq qiladi:

1.	 Musiqa san’ati boshqa san’at turlaridan idrok etilishiga ko‘ra farq qiladi, ya’ni u o‘zining ifoda vositasi 
– musiqiy tovushlarda vujudga kelgan ohang orqali ifodalanadi. Agar badiiy adabiyot so‘z bilan, tasviriy 
san’at ranglar bilan, raqs san’ati harakat bilan ifodalansa, musiqani faqat diqqat bilan tinglabgina idrok 
etamiz. Shu sababli, tarixdan ko‘zi ojiz kishilardan ham yetuk musiqachilar chiqqanligi ma’lum.

2.	 Musiqa san’ati aniq vaqt o‘lchovi bilan bog‘langan san’atdir. Shuning uchun, ijro etilayotgan musiqa tempiga 
moslanib, uning har bir elementini diqqat bilan tinglamasak, asarni mukammal idrok eta olmaymiz.

3.	 Musiqa madaniyati darslari musiqa nazariyasi va ijrochiligiga doir turli faoliyatlardan iborat: vokal-xor 
mashg‘ulotlari, musiqa savodi, musiqa tinglash, bolalar cholg‘u asbobida chalish, ritmik harakatlar bajarish.

4.	 Musiqa darsi o‘zining aralash-integral tipidagi tuzilishi bilan boshqa fanlardan farq qiladi.

5.	 Musiqa san’ati bolalarga kuchli emotsional ta’sir ko‘rsatadi, ularni quvontiradi, ijodiy kechinmalar uyg‘otadi. 
Yaxshi, mazmunli musiqa darsidan o‘quvchilar xordiq chiqarib, badiiy ozuqa oladilar, xursand bo‘lib chiqa-
dilar.

Xulosa qilib aytganda, musiqa darsi o‘zining aktiv psixologik ta’siri bilan boshqa fanlardan farq qiladi. Shu 
bilan birga, u tasviriy san’at, adabiyot, ona tili, matematika, tarix, pedagogika, psixologiya, vokal va ritmika 
fanlari bilan chambarchas bog‘liq bo‘lib, darslarni hayot bilan bog‘lashga, mazmunli va qiziqarli olib borishga 
xizmat qiladi.

Yuqori sinflarda “Musiqa madaniyati” darslari 4 ta asosiy faoliyat turidan iborat:
1.	 Ovoz sozlash;

2.	 Xor bo‘lib kuylash;

3.	 Musiqa savodi;

4.	 Musiqa tinglash.

Boshlang‘ich sinflarda esa dars faoliyatlari 6 ta tarkibiy qismdan iborat:
1.	 Ovoz sozlash;

2.	 Xor bo‘lib kuylash;

3.	 Musiqa savodi;

4.	 Musiqa tinglash;

5.	 Musiqaga mos harakatlarni bajarish;

6.	 Bolalar cholg‘u asboblarida jo‘r bo‘lish.

Musiqa o‘qitish metodikasi pedagogika fanining alohida bo‘limi sifatida tajribada sinalgan ishlarning nazariy 
jihatlarini umumlashtirib, samarali natija bergan o‘qitish usullarini amaliyotga tatbiq etadi. U pedagogika, psi­
xologiya, estetika va san’atshunoslik natijalariga tayangan holda musiqiy ta’lim qonun-qoidalarini belgilaydi. 
Metodika ta’lim-tarbiya jarayonida o‘qituvchining o‘quvchilar bilan ishlash usullari va mazmunini anglatadi.

Musiqa o‘qitish metodikasi o‘qituvchidan iste’dod, qobiliyat va ishtiyoq talab qiladi. Chunki san’at peda-
gogikasi mas’uliyatli va murakkab sohaga kiradi. U bir zumda shakllanmagan, balki uzoq tarixiy rivojlanish 
jarayonida vujudga kelgan. Respublikamizda musiqa o‘qitish metodikasini shakllantirishda mahalliy olimlar, 
metodistlar va tajribali o‘qituvchilarning izlanishlari hamda yaratilgan qo‘llanmalar muhim ahamiyat kasb etadi.

Metodikaning asosiy vazifasi – o‘quvchilarning yosh, fiziologik va psixologik xususiyatlarini hisobga olib, 
ta’lim reja va dasturlari asosida musiqa darslarini samarali tashkil etishdir. “Metodika” so‘zi yunoncha bo‘lib, 
“tadqiqot yo‘li”, “bilish usuli” ma’nolarini bildiradi. Shunday qilib, musiqa o‘qitish metodlari o‘quvchilarning bilim, 
ko‘nikma va malakalarini rivojlantirish, ijodiy qobiliyatlarini shakllantirish hamda dunyoqarashini kengaytirishga 
xizmat qiladi.

Musiqa o‘qitish metodikasi pedagogika fani sifatida tajribada sinalgan ishlarning nazariy qismlarini umum-
lashtirib, amaliyotda samarali natija bergan o‘qitish metodlarini taqdim etadi. Metodika, asosan, pedagogika, 
psixologiya, estetika va san’atshunoslikning tadqiqot natijalariga asoslanadi. U musiqiy ta’limning qonun-qoida-
larini belgilab beradi hamda kelajak yosh avlodni tarbiyalashda qo‘llanadigan zamonaviy metodlarni ko‘rsatadi. 
Metodika ta’lim-tarbiya jarayonida o‘qituvchining o‘quvchilar bilan ishlash usullarini va mazmunini ifodalaydi.

Musiqa o‘qitish metodikasi o‘qituvchidan iste’dod, qobiliyat va ishtiyoq mavjud bo‘lishini talab etadi, chunki 
san’at pedagogikasi murakkab va mas’uliyatli sohaga kiradi. Hozirgi kunda musiqa o‘qitish metodikasi birdaniga 
shakllanmagan, balki uzoq ijodiy va murakkab taraqqiyot yo‘lini bosib o‘tgan. Respublikamizda musiqa o‘qitish 
metodikasini shakllantirishda mahalliy olimlar, metodistlar va tajribali o‘qituvchilarning izlanishlari hamda 
yaratilgan o‘quv qo‘llanmalarining ahamiyati katta bo‘lgan.

Badiiy pedagogikaning metodika sohasidagi so‘nggi yutuqlari talabalarni pedagogik faoliyatga tayyorlash, 
ularni metodik bilim va malakalar bilan qurollantirishga xizmat qiladi. Musiqa o‘qitish metodikasida belgilangan 
maqsadlarga erishish uchun amaliy mashg‘ulotlar davomida uzoq ijtimoiy mehnat talab etiladi. Ma’lumki, 
maktabda o‘quvchilarning yosh, fiziologik xususiyatlari va ko‘nikma-malakalariga qarab musiqa o‘qitish meto-
dikasi qo‘llaniladi. Bu jarayonda ta’lim usullari, o‘quv reja va dasturlar, ta’lim prinsiplari hamda o‘quv-tarbiyaviy 
ishlardagi umumiy maqsad va vazifalar muhim ahamiyat kasb etadi.

Demak, musiqa o‘qitish metodikasi – o‘quvchilarning musiqa san’atiga oid bilim, ko‘nikma va malakalarni 
shakllantirish, ijodiy qobiliyatlarini rivojlantirish hamda o‘quv jarayonini tashkil etuvchi shakl va yo‘llarni belgi-
lovchi fandir. “Metodika” so‘zi yunonchadan olingan bo‘lib, “tadqiqot yo‘li”, “bilish usuli” degan ma’noni anglatadi. 
Ta’lim-tarbiyaning alohida qismlarini birlashtirib, musiqa o‘qitish metodlari tizimini tashkil qiladi.

Musiqa o‘qitish metodlari deganda, maktab o‘quvchilarining bilim, ko‘nikma va malakalarni egallash jara­
yonida ularning ijodiy qobiliyatlarini rivojlantirish, dunyoqarashini kengaytirish hamda badiiy idrokini shakllanti-
rishga xizmat qiluvchi o‘qituvchi faoliyati usullari tushuniladi.

Musiqa o‘qitish metodikasi vazifalarini amalga oshirishda umumiy metodlar bilan bir qatorda xususiy 
(optimal) metodlar ham muhim ahamiyatga ega. Yetuk olimlarning tadqiqotlarida maktab o‘qituvchisining 
shaxsiyati, unga qo‘yiladigan professional talablar hamda o‘quvchi-o‘qituvchi munosabatlari xususiy metod-
lardan foydalanish jarayonida ilmiy asosda yoritilgan.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

524

2025-yil, avgust, 8-son

Xususiy metod – bu biror fanning amaliy va ijodiy ishlarini keng yoritish, mustahkamlash, o‘qituvchi va 
o‘quvchi faoliyati o‘zaro aloqadorligini ta’minlash va o‘quvchilarni bilishga undovchi metoddir. U maqsadga 
qarab to‘rt turga bo‘linadi:
1.	 Darsni musiqaviy umumlashtirish metodi.
2.	 O‘tilajak darslarga oldindan “yugurib”, bog‘lab o‘tish va ilgari o‘tilganlarga qaytish metodi.
3.	 Dars mazmunining emotsional dramaturgiyasi metodi.
4.	 Darsning pedagogik kuzatilishi va bilimlarning baholanishi metodi.
1.	 Musiqaviy umumlashtirish metodi yetakchi metodlardan biri bo‘lib, o‘quvchilarni musiqa idroki va badiiy 

fikrlash qobiliyatini rivojlantirishga xizmat qiladi. Bu jarayonda:
A)	 o‘qituvchi darsda hal qilinishi lozim bo‘lgan vazifalarni belgilaydi;
B)	 o‘qituvchi va o‘quvchi hamkorlikda masalani yechadi;
C)	 o‘quvchilar tomonidan yakuniy xulosalar chiqariladi.
2.	 Oldinga “yugurib o‘tish” metodi ilgari o‘tilgan materiallardan foydalanib, yangi mavzuni o‘zlashtirishga 

tayyorlikni tekshirish va bilimlarni mustahkamlashni ta’minlaydi.
3.	 Emotsional dramaturgiya metodi darsning mantiqiy yaxlitligini ta’minlaydi. Chorak mavzusiga muvofiq 

asarlar tanlanib, dars rejasi tuziladi. O‘qituvchi ijrochilik mahorati va so‘z ustaligi bilan darsni qiziqarli tashkil 
etib, o‘quvchilarda emotsional yuksalish hosil qilishi lozim.

4.	 Pedagogik kuzatish va baholash metodi o‘quvchilar bilim faoliyatini nazorat qilish, rag‘batlantirish va 
zarur hollarda tanbeh berishni o‘z ichiga oladi. Baholashda extiyotkorlik talab qilinadi, chunki noto‘g‘ri 
yondashuv o‘quvchilarning qiziqishini so‘ndirishi mumkin. Rag‘batlantirish esa, aksincha, sinfdagi boshqa 
o‘quvchilar uchun ijobiy namuna bo‘lishi kerak.
Shu bilan birga, musiqa o‘qitishda boshqa metodlar ham qo‘llaniladi:

1.	 Og‘zaki metodlar (hikoya, suhbat, tushuntirish).
2.	 Ko‘rgazmali metodlar (nota yozuvlari, rasmlar, plakatlar, jonli ijro).
3.	 Amaliy metodlar (xor kuylash, nota yozuvi, janr tahlili).
4.	 O‘yin metodlari (boshlang‘ich sinflarda musiqali o‘yinlar orqali qiziqishni kuchaytirish).
5.	 Taqqoslash metodlari (turli janr va ijrolarni kontrast asosida tahlil qilish).
6.	 Musiqiy o‘quvi bo‘sh o‘quvchilar bilan ishlash metodlari (differensial guruhlarga ajratish, yakka tartibda 

mashg‘ulotlar olib borish).

XULOSA VA TAKLIFLAR (QISQA VARIANT)
Musiqa madaniyati darslari o‘quvchilarda musiqiy savodxonlik, estetik did, ijodiy qobiliyat va madaniy 

qadriyatlarga hurmatni shakllantirishda muhim ahamiyatga ega. Davlat tomonidan yaratilgan moddiy-texnik 
sharoitlar, me’yoriy hujjatlar va metodik yondashuvlar musiqiy ta’lim samaradorligini oshirmoqda.

Takliflar:
1.	 Musiqa darslarida zamonaviy metod va texnologiyalardan foydalanish.
2.	 Maktablarni musiqiy asbob va texnik vositalar bilan ta’minlashni kuchaytirish.
3.	 O‘qituvchilar malakasini oshirish bo‘yicha seminar va treninglar tashkil etish.
4.	 Xor to‘garaklari va sinfdan tashqari musiqiy mashg‘ulotlarni kengaytirish.
5.	 Milliy va jahon musiqiy merosini o‘quv dasturlariga keng kiritish.
6.	 Ota-onalar va jamoatchilikni musiqiy ta’lim jarayoniga jalb etish.

Foydalanilgan adabiyotlar ro‘yxati:
1.	 N.A. Muslimov, Sh.S. Sharipov, O.A. Qo‘ysinov. Mehnat ta’limi o‘qitish metodikasi, kasb tanlashga yo‘llash. O‘zbekis­

ton faylasuflari milliy jamiyati nashriyoti, Toshkent – 2014.
2.	 G.M. Sharipova, D.F. Asamova, Z.L. Xodjayeva. Musiqa o‘qitish nazariyasi, metodikasi va maktab repertuari. Toshkent 

– 2014.
3.	 M. Adxamjonova, R. Mirzakarimova. Umumta’lim maktablarida musiqa ta’limining ilmiy-nazariy asoslari. NamDU ilmiy 

xabarnomasi, 2025-yil, 1-son, 869–876-b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

